
· HORDHAC
Wasaaradda Waxbarashada waxaa la asaasay sannadku markuu ahaa 1998, iyada oo markaas qayb ka ahayd Wasaaradda Arrimaha Bulshada. Wasaaraddu waxay soo martay marxalado kala duwan.

Sannadii 2014, Wasaaradda waxaa si rasmi ah loogu magic daray Wasaaradda Waxbarashada Iyo Tacliinta Sare (WW&TS). Wasaaraddu waxay ka kooban tahay 10 waaxood. Tirada shaqaalaha ee wasaaradda waa 282 qof oo ka hawlgala xarunta dhexe, heer gobol iyo heer degmo. Goobaha Waxbarashada ee Puntland ka furan ayaa gaaraya ilaa 1,079 goobood, kuwaas oo isugu jira dugsiyo hoose/dhexe, sare, farsamada gacanta, waxbarashada dadban iyo tacliinta sare. Tirada ardayda wax ka barta dhammaan xarumaha waxbarashada Puntland ay yihiin 258,440 arday (Xogta Waxbarashadda, 2019).
· WAAJIBAADKA WASAARADDA

Sida ku xusan dastuurka Puntland, waajibaadka Wasaaradda Waxbarashada iyo Tacliinta Sare waa in ay:

· Mas'uul ka noqotaa iyada oo mataleysa Dawladda Puntland iyo muwaadiniinta gobolka dhammaan arrimaha la xiriira horumarinta iyo gaarsiinta adeegyada waxbarashada.
· Arrintan waxaa ku ladhan siyaasadaha waxbarashada, horumarinta manhajka, Imtixaannada ee heerarka kala duwan ee waxbarashada, shahaadada, kormeerka iskuulada, iyo dhamaan xarumaha waxbarashada,
· Kormeerka iyo qiimeynta tayada waxbarashada. 

Waxaan oo dhami waxay ku suurtoobi karaan iyada oo la fulinayo qorshayaasha horumarinta Puntland, oo lagu biirin doono, laguna waafijin doono qorshayaasha Istaraatiijiyadeed ee Qaybta waxbarashada.

· ARAGTIDA WASAARADDA

Nidaam waaxbarasho tayo leh oo dammaanad qaada, isla markaasna kobciya guusha ardayda iyada oo aan loo eegayn awooddooda.

· HAWLGALKA WASAARADDA

In ay bixiso waxbarasho dhammaystiran oo tayo sare leh, kana jawaabaysa ruuxiyadda, dhaqanka, caqliyadda, muuqaalka iyo kartida bartayaasha oo dhan, si ay ugu suuragasho in ay la noolaadaan isbeddellada dhaqan-dhaqaale iyo deegaan. 
· YOOLASHA WASAARADDA
Yoolasha Wasaaradda Waxaa ka mid ah:

· Ku biirinta bulshadda horumar iyada oo la ilaalinayo, lana kobcinayo qiyamka, dhaqanka iyo caadooyinka ku saleysan mabaadi'da Islaamka;
· Dhiirrigelisa helitaanka far-barashada, tiro-barashada iyo sidoo kale hanashada iyo adeegsiga sayniska, teknolojiyada iyo xirfadaha maaraynta nolosha;

· U furya albaabbada fursadaha iyo koritaanka dadka dhamaantiis iyadoo aan loo eegayn jinsi ama gobol. 

· Ku barbaari caruurta miyir qabka iyo midnimada inta ay da’doodu yar tahay, isla markaana kor u qaada waddaniyadooda guud ahaan Soomaaliya, gaar ahaan Puntland; iyo 

· Weliba rabitaanka is-dhexgalka joogtada ah ee bulshada, xasilloonida, barwaaqada iyo kobcinta aqoonta, xirfadaha iyo aragtiyada Soomaalida awood u siinaya ilaalinta iyo hagaajinta deegaanka si ay si dhaxal wanaagsan oo bedqaba ay ugu gudbiyaan jiilasha ka dambeeya.
· UJEEDKA WARBIXINTA

Ujeedka guud ee Wasaaraddu ka leedahay warbixintan waxaa weeye sidii:
· Ay hay’adaha kala duwan ee dawliga ah iyo shacabka ula wadaagto waxqabadkii labadii (2) sanno ee la soo dhaafay (2018/2019 iyo 2019/2020).
Warbixinta waxqabadka oo faah-faahsan waxay ku cadahay qaybaha hoose. Warbixintan ayaa muujinaysa hawlaha baaxada leh ee ay Wasaaraddu ku halwlanayd sannadii la soo dhaafay si loo hormariyo waxbarashada Puntland.
	Ballanqaadii Madaxweynaha, Wixii ka qabsoomay iyo inta dhimman

	Ballanqaadkii Madaxweynaha
	Wixii Qabsoomay
	Caqabadaha Hortaagan inta dhiman

	· Waxaa mudnaanta koowaad la siinayaa adeeg waxbarasho oo la baahiyo loona simanyahay, iyadoo la kordhinayo ka qayb galka waxbarashada asaasiga ah iyo tan sareba.
· Tayeynta tacliinta sare ee dalka iyadoo loo marayo taabbagelinta Guddiga Tacliinta Sare ee Puntland iyo abuuridda barnaamijyo tacliin sare oo dabooli kara baahida loo qabo xirfadlayaal aqoon leh oo ka jawaabi kara baahida suuqa shaqada ee Puntland, iyadoo si gaar ah loo dhiirri-gelinayo Cilmi-baarista iyo Hal-abuurka oo kaalin muhiim ah ka qaadan kara horumarinta tacliinta sare.
	· Waxaa kor loo qaaday helida iyo baahinta waxbarashada asaasiga ah waxay maraysaa 71.3%, dugsiga sare 20.5%.
· waxbarashada aasaasiga ah ka qayb galka Gabdhuhu waxay marayaan 46%.
· Waxaa la dhisay  13 iskuul oo cusub oo 4 kamida ay yihiin  Dugsi sare oo dhaman laga dhisay meelo ka fog laamiga oo aan hora yuga jirin wax secondary ah. 9 dugsi hoose dhexe oo dhamaantood laga dhisay dhul aan horay iskuulo u lahayn waxbarashona ka jirin. Waxaa ka mid ah (Qarxis, Labi lamaane, Dawacalay, Dhahar, Wayla liq, qardho, xarfo, bursalax, galdogob)
	·  Qoondada ku qoran misaaniyada dawlada oo aan loo helin si joogto ah si mashaariicda qaybtood aan ugu daboolo baahiyaha jira. 

	· Baahinta iyo tayeynta adeegga waxbarashada iyada oo loo marayo joogtaynta bixinta qoondada lacageed ee waxbarashadu ku leedahay miisanayadda Dawladda, si loogu daboolo baahiyaha kala duwan ee waxbarashada sida: dhameystirka iyo qeybinta manhajka, tababarka macalimiinta, maamulka iyo mushaarkooda, dhismaha iyo dayactirka goobaha waxbarashada, kormeerka iyo qiimeynta waxbrashada iyo u fidinta deeq waxbarasho caruurta ka soo jeeda qoysaska danyarta iyo agoomaha, waxayna noqonaysaa mid si joogta loo kordhiyo.

	· Waa la qoray dhammaan buugta ardayga iyo buugta baraha ee fasaladda 1aad -4aad.

· Waxaa lagu tarjumay Af-Soomaali iyo carabi.

· Waxaa la daabacay buugti tijaabada ahayd (Pilot) ee dhamaan fasalada 1aad-4aad oo ku qoran saddexda luqadood (Soomaali, English iyo carabi) waa na la qaybiyey si qiimayn kama dambays ah loogu sameeyo.

· Waxaa la tababaray 1,614 macalin 20% oo ay gabadho ka yihin.

Waxa la kormeeray 580 dugsi oo udhigma 82% xarumaha waxbarashada Puntland.
	· Qorshe dhaqaale ku fulin dhanka kormeerka iskuulada ma helo 

· Kormeerayaasha gobolada jooga oo aad u yar 

· Dhaqaalaha ay qaataan oo aad u kooban. 

	· reer guuraaga si caruurteena miyigu ay u helaan xuquuqdooda waxbarasho ee uu damaanad qaadayo Dastuurka Puntland.

	· Waxaa qoray siyaasada waxbarashada reer guraaga isla markaasna waan tarjunay waana soo gabo gabaynay latashigeedii, haatana fulintii ayaan hirgalinaynaa.

· Si loo fuliyo siyaasada waxbarashada reer guuraaga waxaa qoray qorshaha waxbarashda reer guraaga lagu fulin lahaa mashaariic cusubna loogu raadin lahaa.

· Waxaa dib habayn lagu sameeyey manhajka waxbarashada sidkan kaas oo loo isticmaali doono waxbarashada reer guuraaga lagu fuliyo. 

· Waxaan bilownay sadex iskuul oo waxbarashada reer guuraaga ah oo ku yaala Gobolka Nugaal(Waylaliq, Aftog weyne iyo Canbare).

· Waxaa qiimayn lagu soo sameeyey gobolka Karkaar iyo Hayland si iskuulo tijaabo ah looga sameeyo. 
	· Dhaqaale lagu gaaro reer guuraaga oo caqabad ah kaas oo keentay inaan mashaariic loo raadiyo si loo hirgaliyo waxbarashada reer guuraaga 


Yoolashii Wasaaradda iyo waxyaabihii uga qabsoomay

	Yoolashii Wasaaraddu dejiseysatey 
	Shaqooyinka u qabsoomay Wasaaradda 

	1. Gaarista 60% heerka kaqaybgalka waxbrashada aasaasiga ah,dugsiga sare 20%

2. Gaarida 50:50 usinaanta ka qayb galka heerka wiilasha iyo gabadha ee waxbarashada aasaasiga ah
	· waxbrashada aasaasiga ah waxay maraysaa 71.3%, dugsiga sare 20.5%.
· waxbarashada aasaasiga ah ka qayb galka Gabdhuhu waxay marayaan 46%.

	3. Qorida, daabicida iyo qaybinta buugta fasalada 1aad-4aad ee waxbrashada aasaasiga ah. 

4. tababarida 1,500 oo maclin oo 30% ay yihiin gabdho

5. Kormeerida 65% xarumaha waxbarshada Puntland
	· Waa la qoray dhammaan buugta ardayga iyo buugta baraha ee fasaladda 1aad -4aad.

· Waxaa lagu tarjumay Af-Soomaali iyo carabi.

· Waxaa la daabacay buugti tijaabada ahayd (Pilot) ee dhamaan fasalada 1aad-4aad oo ku qoran saddexda luqadood (Soomaali, English iyo carabi) waa na la qaybiyey si qiimayn kama dambays ah loogu sameeyo.

· Waxaa la tababaray 1,614 macalin 20% oo ay gabadho ka yihin.

· Waxa la kormeeray 580 dugsi oo udhigma 82% xarumaha waxbarashada Puntland.

	6. Hormarinta xarunta kaydka imtixanaadka casriga ah 45%

7. Kor u qaadida xirfadaha shaqalaha gobolada 

8. Dhisada iyo qalabaynta xarun cusub ee wasarada waxbarashada

9. daadajinta maamulka waxbrashada.
	· Waxaa la sameeye xarunta kaydka Suaalaha ee imtixaanadka 80%.

· Waxaa la qabtay tababaro kor loogu qaadayo xirfadaha shaqaalaha xarunta dhexe iyo gobollada.

· Waxaa socda dhismaha xarunta dhexe ee wasaradda waxbarashada

· Waxa socda daadajinta waxbarashada asaasiga ah ee lagu wareejinayo degmooyinka Garowe iyo Bosaso.

· Waxaa la daadajiyey Xog ururinta waxbarashada Puntland (EMIS) oo loo daadajiyey dhamaan gobollada Puntland

	10. Duubista Casharada ka dhiman fasalada Hoose dhexe iyo Dugsiga sare  (1-7 iyo 9-11)
	· Waxaa la dhameestiray dhamaan duubista casharada ee fasalada 1aad – 12aad 


· SIYAASADAHA IYO QORSHEYNTA
WW&TS waxay leedahay Waax ku hawlan diyaarinta siyaasadaha lagu hago qaybaha kala duwan ee Waxbarashada, isla mar ahaantaasna Waaxdu waxay diyaarisaa xogaha muhiimka ah ee Wasaaraddu  ku go’aan qaadato marka la qorsheynayo hawlaha la xiririira waxbarashada deeggaanada Puntland. 

Labadii sanno ee la soo dhaafay, Waaxdu waxay qabatay hawlaha ay ka mid yihiin.
7.1 Diyaarinta Siyaasadaha iyo Istaraatiijiyadaha

Sannadkii 2018/2019, Waaxdu waxay dib u eegis ku  sameysay Siyaasada sida Siyaasada Carruurta Baahiyaha Gaarka ah iyo Siyaasada Baahinta Adeega Waxbarashada Asaasiga ah. Sannadkan Waaxdu waxay turjumtay (Af-Soomaali) kow iyo toban (11) siyaasadood oo ku aadan qaybaha kala duwan ee waxbarashada. 
7.2 Diyaarinta Xogta Waxbarashada

Labadii sanno ee la soo dhaafay, Waaxdu waxay shaqo la taaban karo ka qabatay uruurinta iyo isku dubaridka xogaha la xirriira waxbarashada . Arimaha la xiriira raadinta iyo uruurinta xogaha waxbarashada waxaa ku hawlan shaqaale loo carbiyey uruurtinta, hubinta iyo kaydinta xogta, kuwaas oo kala jooga xarunta dhexe iyo sagaalka (9) gobol ee Puntland. Shaqaalaha ka shaqeeya maareynta xogta waxbarashada waxaa lagu qalabeeyey aqoon iyo agab u sahlaya gudashada shaqada loo igmaday. Sannadihii la soo dhaafay waxaa si guul ah loo diyaariyey xog dhammeystiran oo ku saabsan qaybaha kala duwan ee waxbarashada.
7.3 Tirada diiwaangelinta ee waxbarashada
Labadii sanno ee la soo dhaafay waxaa kor u kac ku yimid tirada is diiwaangelinta ardayda wax ka barta qaybaha kala duwan ee waxbarasahada, taas oo keentay in ay kororto tirada dugsiyada ama goobaha kale ee waxbarashada ee deegaanada Puntland.
Shaxda 1: Tirada Diiwaangelinta Ardayda ee Qaybaha kala duwan ee Waxbarashada

	Qaybaha Waxbarashada 
	Xadiga Tirada Diiwaangelina ee 2018/2019 
	Xadiga Tirada Diiwaangelina ee 2019/2020

	Xanaano
	- 
	1,462

	Dugsiga Hoose/Dhexe
	173,112 
	199,269

	Waxbarashada Sidkan
	4,716 
	5,941

	Waxbarashada Dadban
	8,748 
	13,717

	Dusiga Sare 
	32,766 
	35,482

	Farsamada Gacanta
	1,995 
	2,569

	Tacliinta Sare 
	16,513 
	***


	Wadar
	237,850
	258,440


Sidoo kale waxaa korortay tirada dugsiyada iyo goobaha waxbarashada laga hirgeliyey deegaanada kala duwan ee Puntland. Tusaalle, waxaa 45 dugsi hoose/dhexe ah laga hirgeliyey gobolada iyo degmooyinka Puntland. Waxaa markii u horeysay la diiwaangeliyey xogtoodana la soo uruuriyey goobaha xannaanada carruurta.
Shaxda 2: Dugsiyada iyo goobaha kale ee wax lagu barto
	Dugsiyada/Goobaha wax lagu barto
	Tirada 2018/2019
	Tirada 2019/2020
	Farqiga kororka

	Xanaano Carruurta
	-
	13
	13

	Dugsiga Hoose/Dhexe
	704
	749
	45

	Waxbarashada Sidkan
	46
	60
	14

	Waxbarashada Dadban
	72
	107
	35

	Dusiga Sare 
	112
	127
	15

	Farsamada Gacanta
	18
	22
	4

	Tacliinta Sare 
	14
	14
	0

	Wadar
	966
	1,079
	126


7.3.1 Diiwaangelinta Ardayda
Sida ka muuqata shaxda hoose waxaa korortay tirada ardayda (gabdhaha iyo wiilasha) ee labadii sano ee la soo dhaaftay, gaar ahaan dugsiyada hoose/dhexe iyo sare.

Shaxda 3b. Diiwaangelinta Dugsiyada Hoose/Dhexe
	Sannadka
	Tirada Gabdhaha
	Tirada Wiiilasha
	Wadarta Guud

	2018/2019
	77,608
	95,514
	173,112

	2019/2020
	91,738
	107,531
	199,269


Waxa xusid mudan in boqokiiba lix dhibic labo (6.2%) oo ka mid ah ay ardayda guud ee sannadka 2019/2020 ee dugsiyada hoose/dhexe ay yihiin Carrruurta Dadka Barakacayaashaa ah. Halka, boqolkiiba hal dhibic labaatan iyo afar (1.24%) ay yihiin Carruurta Dadka Qaxootiga ku sugan deeggaanada Puntland.

Shaxda 3t. Diiwaangelinta Dugsiyada Sare
	Sannadka
	Tirada Gabdhaha
	Tirada Wiiilasha
	Wadarta Guud

	2018/2019
	13,346
	19,420
	32,766

	2019/2020
	13,566
	21,916
	35,482


7.4 Dib-u-eegida Qorshaha Shanta Sano ee Waxbarashada 
Bartamihii sanadkan, Waaxdu iyada oo kaa shaneysa la taliye ku takhasusay diyaarinta iyo dibu-ee Qorshaha Shanta Sanno ee Waxbarashada (2017-2021). Qorshahani waxa u muhiimad u leeahay Wasaaradda iyo hay’adaha bah-wadaagta ee la shaqeeya xafiiska.
Sawiro muujinaya hawlihii la qabtay 2018-2020

Kulankii ansixinta xogta Waxbarashada ee 2019/2020
· MASHAARIICDA, MACALLIMIINTA IYO FARSAMADA GACANTA

8.1 U qareemida Mashaariic cusub

Wasaarada Waxbarashu mudadii lasoo dhaafay waxay habeen iyo maalin ba wakhti galisay sidii loo heli lahaa Mashaariic waxbarasho oo wax kusoo  kordhiya waxbarashada dalka, waxaa lagu guulaystay in la helo mashaariic kala duwan. Waxaa guul ah in maanta ay Puntland ka socdaa 19 mashruuc oo waxbarasho taageera dhamaan 9 gobol sugsiyada ku yaal. Nooca taageero waxay isugu jirtaa; dhismayaal, dayactir, agab waxbarasho, gunno macallin, tababarro, horumarinta shaqada iyo shaqaalaha wasaarada IWM. Ka arag jaantuska hoose Mashaariicda socda:
	S/N
	Project Name
	Donor
	Agency 
	Budget 

	1
	ESPIG
	GPE
	UNICEF
	5.6 M

	2
	SOMGEP-T
	DFID
	CARE,ADRA
	500998 M

	3
	 WWI3
	  EU
	SCI , CARE
	 7.5M

	4
	Emergency education support for vulnerable children in Somalia-EVSC
	          ECHO
	Mercy Corps, CARE
	 1.2 M

	5
	NORAD FRAME WORK
	NORWEY
	SCI
	3,600,000

	6
	Provision of EDUCATION ASSISSTANCE TO REGUGESS AND ASYLUM SEEKERS
	UNHCR
	SCI
	749,000 USD

	7
	ECW MYRP, FER
	ECW
	SCI,CARE, SIDRA
	2,89M, 650,000 USD

	8
	Quality & inclusive alternative basic education for displacement affected children
	NMFA
	NRC 
	96,000 USD

	9
	Quality & inclusive alternative basic education for displacement affected children
	SIDA
	NRC
	60,000 USD

	10
	Humanitarian Program Plan
	Irish Aid
	WV
	2.1 M 

	11
	MCA
	GPE
	MoEHE/UNICEF
	8.8 M USD

	12
	GPE-AF (EIE)
	GPE
	MoEHE/UNICEF
	2.89 M USD

	13
	GPE-AF (COVID 19)
	GPE
	MoEHE/UNICEF
	1.3 M USD

	14
	ECE Program
	UNICEF
	MoEHE/UNICEF
	510,000 USD

	15
	SHF
	UNOCHA
	RI
	400,000 USD

	16
	School feeding Prog.
	Different donors
	MoEHE/ WFP
	N/A

	17
	RCRF Project 
	EU/Norway
	MoF and WB
	1,400,00 USD

	18
	BRICE
	EU
	RI
	2.4 M

	19 
	Rehabilitation of Technical and Vocational Education and Training in Somalia
	EU/BMZ
	GIZ
	N/A


8.2 Diyaarinta barnaamijka casharasha fogaan araga iyo appka CILMI

Waxaan diyaarinay qorshaha ka jawaabida saamaynta xanuunka COVID-19 ku yeeshay waxbarashada kaas oo sal u ahaa shaqada wasaaradda. Waxaa qorshahaas ka mid ahaa maadama dugsiyadii xirmeen barnaamij loogu talagalay ardaygu isaga oo gurigiisa jooga inuu helo casharro diyaarsan, waxaa la duubay dhamaan casharrada laga bilaabo koowaad ilaa fasalka 12aad oo lagu shubay appka CILMI oo ay Microsoft iyo UNICEF naga caawiyeen.
Wasaaraddu iyada oo kaashanaysa hay’adaha caalamiga iyo Xarunta Cilmibaarista iyo Hormarka ee Puntland, waxay suurtogelisay in si fogaan arag ah ardayda Fasalka 8aad iyo kuwa 12aad ay sii wataan waxbarashadooda iyaga oo guryahooda joogaa si u fariistaan imtixaanka kama dambeysta ahaa ee 2019/2020. Dadaal badan ka dib waxaa lagu guuleystay in casharadii ay si joogto ah uga baxaan muuqaal baahiyaha Dawladda Puntland iyo warbaahinta kale ee maxaliga ah.

8.3 Diyaarinta kaydka xogta Mashaariicda 

Waxaa dhamaaday diyaarinta kaydka xogta mashaariicda waxbarasho ee ka socda Puntland kaas oo lagu kaydinayo xogta iyo macluumaadka mashaariicda waxbarasho si kor loogu qaado wadaaga xogta ee bahda Waxbarashada iyo dawlada. Eeg sawirka hoose:

EDUCATION

8.3 Tababarrada Macallimiinta
Waxaa labadii sano 2019-20 fursado tababar usoo dhamaaday ama gabagaboobeen 1614 macalin oo kakala yimid dhamaan gobolada Puntland kuwaaso ku dhamaystay tababarada kulliyada tababaraka macalimiinta ee GTEC wakhtiyo kala duwan ( eeg tusaha).
	 Department/Batch
	Male
	Female
	Total

	Pre-service Primary Teachers(MOE/GTEC)
	25
	8
	33

	Pre-service Secondary Teachers  (MOE/GTEC)
	22
	7
	29

	Pre-service Secondary Teachers  (GPE )
	48
	30
	78

	Head Teachers GPE2 
	86
	4
	90

	Pre-service Primary Teachers(WWI-3)
	14
	6
	20

	Pre-service Secondary Teachers  (WWI-3)
	59
	31
	90

	In-Service Primary Teachers 
	12
	8
	20

	In-Service Primary Teachers (CPD)
	8
	2
	10

	In-Service Primary Teachers (GPE3)
	574
	76
	650

	Short Training (ECHO)
	30
	50
	80

	Head Teachers GPE3
	235
	12
	247

	CPD Program 
	241
	26
	267

	Total
	1354
	260
	1614

8.5 Gunada/Muashaharka Macalimiinta

Waxaa si joogta ah wasaaradu u bixisaa gunada macalimiinta ka faa’iidaysta taageerda wasaarada, tirada guud waa 3024 oo macalin oo hela bil kasta gunnadooda, waxaa bil kasta la update gareeya liisaska si khalad looga fogaado. Wasaaradu waxa ay dadaal ugu jirtaa in taageerda macaliminnta la hubiyo lana gaarsiiyo waxii la awoodo. Lacagahaas waxaa loo mariyaa macalimiinta xawaaladaha iyo telefoonada ka arag jaantuska hoose.

	No 
	   Project Name 
	  Type of Schools  
	  Total 
	     Agency

	1
	RCRF
	Secondary 
	304
	MoF, WORLD BANK 

	2
	RCRF
	Primary 
	1813
	MoF, WORLD BANK 

	3
	SHF
	Primary
	38
	RI

	4
	SOMGEP and WWI3
	Primary and Sec. 
	133
	CARE

	5
	NORAD 
	Primary 
	109
	SC

	6
	ECW
	Primary 
	186
	SC and CARE

	7
	NMFA
	Primary 
	45
	NRC

	8
	ECHO 
	Primary 
	58
	CARE and MC

	9
	IRISH AID
	Primary
	102
	WV

	10
	GEC-T
	Primary 
	36
	ADRA

	11
	GPE-AF 
	Primary
	200
	UNICEF/MoEHE 

	Total 
	3,024
	 


8.6 Kaydka xogta macallimiinta

Waxaa wasaarada waxbarashadu ku guulaystay inay diiwaangaliso dhamaan macallimiinta ka shaqeeya Puntland iyada oo loo sameeyay database lagu kaydiyo dhamaan xogta macallimiinta sida sawirka, telefoonka, macluumaadka asaasiga ah ee macallinka, aqoontiisa, khibradiis shaqo, mushaharkiisa iyo dhamaan xogta macallin looga baahanyahay. Eeg sawirka hoose:

8.7. Waxbarashada Farsamada Gacanta
Sanadkaan 2020 waxay wasaarada waxbarashadu u wadaa tababarro xirfadeed oo kala duwan arday gaaraysa 520 arady kuwaaso baranaya xirfada kala duwan sida: korontada, dhismaha, beeraha, makaanikada, dawaarka, tuubiistaha alxanka iyo birta IWM. Eeg jaantuska hoose:

	
	TVET Centers
	M
	F
	Total

	1
	Garowe  (GPI )   
	42
	18
	60

	2
	Galkaio  VTC
	30
	40
	70

	3
	Qardo VTC
	50
	50
	100

	4
	Badhan VTC
	20
	20
	40

	5
	Bosaso  VTC
	55
	95
	150

	6
	Iftin VTC Bosaso
	20
	40
	60

	7
	Waaciye VTC 
	20
	20
	40

	
	Total
	237
	283
	520


· WAXBARASHADA ASAASIGA AH
Waxbarashada asaasiga ah waxaa loo la jeedaa waxbarashada toosan waana mida ugu baaxada weyne ee ka jirta deeggaanada Puntland. Waaxda Waxbarashada Toosan ayaa u qaabilsan Wasaaradda. Hawlihii u qabsoomay Waaxda waxaa ka mid ahaa:
9.1 Ka jawaabida waxbarashada xaaladaha deg dega ah

Deegaaada Puntland waxaa ku soo noqnoqda xaaladaha deg-dega ah sida abaaraha, daadadka, roobabka dabeylaha wata, isku-dhaca beelaha, kuwaas oo dhammaantood saameyn taban ku yeesha nidaamka waxbarasho ee ka jira deegaanada ay ka dhacaan. Sidaas awgeed, si looga jawaabo oo loola tacaalo saameyntaas, Waaxdu waxay ka hawlgashay oo ku guuleysatay in:

· Biyo dhaamin loo sameeyay dugsiyadii abaartu saameysay;

· 9 dhismayaal fasallo cusub iyo 20 dayactir fasallo loo sameeyey dugsiyadii u baahnaa;
· 12 Dhismayaal fasallo ku meel gaara ah;
· 6 dhisme cusub oo barkado ah;

· 10 dayactir barkado;

· Dhismayaal iyo dayactir musqulo;

· Qaybinta agabka Waxbarashada
· Tababarka shaqaalaha xarunta dhexe iyo gobolada si ay uga jawaabaan xaaladaha deg-dega ah.

8.2 Wacyigalinta Xannuunka COVID-19
.

Dib ugu soo noqoshadii dugsiyda ee sannad dugsiyeedka 2020/2021, Wasaaraddu waxay diyaarisay fariimo wacyigelin ah oo ardayda iyo macallimiinta lagu wareglinayo khatarta iyo sida looga hortagi karo Xannuunka inta ardaydu dugsiyada joogaa. Waxaa fariimahaas qoraal, dhagaysi iyo daawashaba lagu gaarsiiyay dugsiyada. Waxaa kale oo qayb kamid ah dugsiyada la gaarsiiyay agabka ka hortaga xanuunka COVID 19 sida afdaboolka iyo jeermis dilaha.
8.3 Kabida kharashka waxbarashada 

Labadii sanno ee la soo dhaafay, Waaxdu waxay maamulaysay bixinta kabka kharashka waxbarashada ee 2650 arday, kuwaas oo ka dhashay qoysas tabaalaysan oo ay saameysay abaartii 2016/2017.
Sawiro muujinaya hawlihii la qabtay 2018-2020

Furitaankii iyo xiritaankii barnaamijkii elektaroonika waxbarashada lagu gudbinayey waqtigii COVID-19
Shaqaalaha WW&TS oo lagu tabababaray ka jawaabida xaaladaha deg-dega ah.
· WAXBARASHADA DADBAN IYO MIDA SIDKAN
Wasaaraddu waxay leedahay Waax gaar ah oo ka shaqeysa hormarinta waxbarashada dadban oo ay ka mid yihiin Waxbarashada Dadka Waaweyn iyo Waxbarashada Sidkan. Mudooyinkii la so dhaafay, Waaxdu waxay ku hawlanayn gudashada jaawibaadkeena, hawlihii ay qabatayna waxaa ka mid ah:
10.1 Dhameystirka Manhajka Waxbarashada Sidkan iyo Dadka Waaweyn
Sannadkii 2018/2019, Waaxdu waxay ku guuleysatay in ay diyaariso, isla markaasna dhameystirto Manhajka Waxbarashada Sidkan, gaar ahaan Heerarka 4aad iyo 5aad kuwaas oo baahi weyn loo qabay. Hawshan waxaa hormuud ka ahaa khuburo ku xeel-dheerin diyaarinta manaahijta oo tiradoodu ahayd 16 khabiir. Qorida buuggaagta manhajka ka dib, waxaa la daabacay 11,290 buug oo ka kooban Heerka 1aad, 2aad iyo 3aad oo waxbarashada sidkan ah, waxaana la gaarsiiyey gobolada kala duwan waxaana ka faa’iideystay 2,500 arday.
Dhanka kale 2019/2020, Waaxdu waxay diyaarisay buuggaagta heerka 3aad iyo 4aad ee Waxbarashada Dadka Waaweyn.
10.2 Ansixinta Siyaasada/Istaraatiijiyada Waxbarashada Reer Guuraaga iyo Waxbarashada Sidkan

Waxaa la ansiyey Siyaasada iyo Istaraatiijiyada Waxbarashada Reer Guuraaga, waxaana ka qaybgalay dhammaan bah-wadaagta waxbarasahada oo ay hormuud ka yihiin shaqaalaha xarunta dhexe, gobolada iyo degmooyinka. Sidoo kale sannadkan (2020) waxaa la diyaariyey Siyaasada lagu hagayo Waxbarashada Sidkan.
10.3 Kormeerka iyo qiimeynta dugsiyada Waxbarashada Sidkan

Waxaa kormeero iyo qiimeyn joogta ah lagu sameeyey dugsiyada iyo goobaha ay ka socoto Waxbarashada Sidkan, kuwaas oo ku kala yaal deeggaanada Puntland.

10.4 Tababarka macallimiinta Waxbarashada Sidkan

Waxaa tababar aqoon kororsi ah la siiyey 50 macallin (14 haween) oo ku hawlan Waxbarashada Sidkan, kuwaas oo ka faa’iideystay.
· TAYO-DHOWRKA IYO KORMEERKA
Waajibaadka saaran Waaxda Tayo-dhowrka waxaa ugu weyn oo ugu muhiimsan ilaalinta tayada waxbarashda heerarka kala duwan. Waaxdani waxay Wasaaradda u qaabilsan tahay hawlaha ay ka midka yihiin: b) Hormarinta & Diyaarinta Manaahijta; t) Kormeerka Dugsiyada iyo Goobaha kale ee wax lagu barto; iyo j) qiimeynta ardayda iyo macallimiinta.
Labadii sanno ee la soo dhaafay, Waaxdu waxay ku guuleysatay in ay fuliso hawlo muhiim ah oo ay ka mid yihiin:

10.1 Hormarinta Manaahijta

Ilaa iyo 2011, Waaxdu waxay ku hawlanayd diyaarinta qaab-dhismeedka manhajka Puntland kaas oo soomaray heerar kala duwan. Bartamihii sannadkii 2019, Waaxdu waxay ku guuleysatay in ay bilowday qorista buuggaagta fasalada dugsiyada hoose (1aad ilaa 4aad), muddo kooban (saddex bilood) dhan ayaa waxaa lagu diyaariyey 64 buug oo isugu jira kuwii hagi lahaa macallimiinta iyo kuwii ay ardaydu isticmaali lahaayeen. Guulweyn ayaa laga gaaray hawshaas waxaana waqtigii koobnaa looga faa’iideystay in lagu diyaariyo buuggaagtaas si waafaqsan muqararka Puntland.
Intaas ka dib, hawsha buuggaagtu intaas kuma joogsamin, waxaana markiiba la gudo galay hubinta tayada buuggaagta iyada oo la tifaftirayo. Sidoo kale waxaa la jaangooyey habka tijaabinta buuggaagta ka hor inta aan si rasmi ah looga hirgelin dugsiyada hoose ee deegaanada Puntland. Waxaa dhawaan bilaabi doona tijaabinta buuggaagta taas oo looga gol leeyahay in la ogaado heerka sugnaanta buuggaagta iyo haddii ay jiraan waxyaabo u baahan sixid. 
Sidoo kale, Waaxdu waxay diyaarisay muqararka la rabo in ay raacaan Xarumaha Xannaanooyinka Carruurta da’adoodu gaartay (3-5 sanno). Waxaa kale oo la diyaariyey tubtii lagu hagi lahaa Xannaanada Carruurta. Tababar ku suubsan xannaanada carruurtana waxaa la siiyey 12 macallin oo kala socday xarumaha xannaanada ee diiwanka Wasaaradda ku jira.
10.2 Kormeerka Dugsiyada

Sannadkii 2019, Waaxdu waxay tababar siisay 90 kormeere oo ka kala yimid gobolada degmooyinka degmooyinka qaarkood, kuwaas oo aqoontooda iyo xirfadooda kor loogu qaadayey sidii ay uga hortagi lahaayeen arrimaha tayo xumada ku keeni kara waxbarashada deeggaanadooda.
Ka dib tababarka kormeerayaasha, Waaxdu waxay kormeer balaaran ku sameysay 392 dugsi iyo goobo kale oo waxbarashada taas oo u dhigma boqolkiiba 44.2% (boqolkiiba afartan iyo afar dhibic labo) dugsiyadii sannadkii 2018/19. Kormeerkaas waxaa ka soo baxay in ay jiraan dugsiyo isugu jira hoose/dhexe iyo sare oo tiradoodu dhan tahay 30 in ay liidato tayo waxbarasho ay bixiyaan, islamarkaasna Waaraddu waxay go’aamisay in la xirro.
Sannadkan, Waaxdu waxay kormeertay 213 dugsi iyo goobo kale oo waxbarasho si loo qiimeeyo tayada waxbarashada. 
10.3 Dhismaha, dayactirka iyo balaarinta dusgsiyada

Si la mid ah ilaalinta tayada waxbarashada, Waaxdu waxay ilaalisaa tayada dugsiyada ama goobaha ay ardaydu wax ku baranayaan. Waxay jaangoysaa halbeega dhismayaasha dugsiyada laga rabo in ay buuxiyaan. Labadii sanno ee u dambeysay (2019 iyo 2020) Waaxdu waxay kormeertay qiimeysay dusgiyo cusub oo la disay iyo kuwo la dayactiray, la balaariyey kuwaas oo ku kala yaal deeganada Puntland.

Dhismayasha cusub ee la hirgeliyey

	Tax
	Magaca Dugsiga
	Degmada/goobta laga hirgeliyey

	1
	Qarxis Dugsi Sare
	Qarxis

	2
	Labi lamaane Dugsi Sare
	Jariiban

	3
	Heemo Dugsi Sare
	Galkayo

	4
	Caynu Cilmi Dugsi Hoose
	Goldogob

	5
	Kulmiye Dugsi Hoose
	Xarfo

	6
	Dawacaley Dugsi Hoose
	Iskushuban

	7
	Dhahar Dugsi Hoose
	Dhahar

	8
	Beeldaaje Maxamed Dugsi Hoose
	Carmo

	9
	Xaaji Cismaan Dugsi Hoose
	Qardho

	10
	Xaaji Cali Baalle Dugsi Hoose
	Gaalkacyo

	11
	Wayla liq Dugsi Hoose
	Godobjiiraan

	12
	Aftugweyn Dugsi Hoose
	Eyl

	13
	Cambare Dugsi Hoose
	Eyl


Waxaa fasalo cusub lagu kordhiyey dugsi ay ka jireen ciriir, ardayduna ay ku badnaayeen. Dugsiyada fasala cusub lagu kordhiyey waxay ku kala yaaleen Garoowe iyo Galdogob.
Kordhin fasalo cusub

	Tax
	Magaca Dugsiga
	Degmada/goobta laga hirgeliyey

	1
	Gambool Dugsi Sare (2 fasal baa lagu kordhiyey)
	Garoowe

	2
	Jalam Dugsi Sare (2 fasal baa lagu kordhiyey)
	Garoowe

	3
	Daarusalaam Dugsi Hoose (2 fasal baa lagu kordh)
	Galdogob

	4
	Shaafici Dugsi Sare (2 fasal baa lagu kordhiyey)
	Galdogob


10.4 Qiimeynta Heerka Aqoonta Ardayda

Labadii sanno ee ugu dambeysay Waaxdu waxay diyaarisay  tijaabooyin loogu talo galay in lagu qiimeeyo heerka akhris-qorid iyo xisaab ee asaasiga ah ee fasalka 3aad iyo fasalka 6aad. Ujeedooyinka qiimeytaas waxaa ka mid ahaa; in la ogaado heerka awooda ardaygu uu wax ku xisaabin karo, Af-Soomaaligana uu higaadin karo, akhrin karo ama qori karo. Darraasaatkii la sameeyey waxaa ka soo baxay in ardaydu ay ku hooseeyaan xirfada asaasiga ah ee Xisaabta. Waaxa kale oo la ogaaday in yaraanta agabka ay ardayda iyo macallimiintu heli karaan ay qayb ka tahay faham yarida ka dhanka Xisaabta. 
Guud ahaan Wasaaradda iyo Waaxdu waxay ka hawlgaleen sidii looga jawaabi lahaa qodobadii ka soo baxay qiimeynta, arrimaha lagaga jawaabay waxaa ka mid ah in ay Waaxdu diyaariso buuggaagtii ardayga iyo hagihii macalinka iyo in macallimiinta aqoontooda iyo xirfadooda kor loo qaado.

Madaxweynaha Iyo Madaxweyne Wasiirka iyo Agaasimaha Guud waqtigii daah-furka iyo gunnaanadka qorida buuggaagta dugsiyada hoose

Intii lagu guda jiray qoridii buuggaagta iyo dadaalladii kale ee ka horeeyey ee la soo maray


· HORMARINTA WAXBARASHADA
Si loo hormariyo waxbarashada asaasiga, waxaa lagama maarmaan ah in la ogaado caqabadaha ka jira dugsiyada ee had iyo jeer keena dib u dhaca iyo ka harida waxabarashada. Si arimahaas loola tacaalo, Waaxda hormarinta waxqabadkeedii labadii sanno ee la soo dhaafay waxaa ka mid ahaa:

11.1 Quudinta ardayda

Waaxdu waxay ku guuleysatay in:
· 235 dugsi oo ku kala yaal tuulooyinka iyo magaalooyinka ay helaan raashin si carruurtii waxbarashada ugu nagaadaan; iyo

· 248 dugsi helaan quudin laba nooc ah: b) raashin qalalan – galleyda, masaggada, boorashka iyo digirta; t) voucher.

11.2 Ilaalinta Fayo-dhawrka dugsiyada

Dhanka fayo-dhawrka dugsiyada, Waaxdu waxay wax ka qabatay hawlaha ay ka mid ahaayeen:
· Diyaarinta iyo ansixinta Istaraatiijiyada iyo Tubta Fayo-dhowrka dugsiyada;

· 120 dugsi waxaa la gaarsiiyey Saabuun ;

· 27 dugsi baa waxaa loo dhisay suuliyo iyo meelaha faraha lagu dhaqdo;

· 20 dugsi baa la geliyey biyo;

· 11 dugsi baa waxaa loo dhisay gabdhaha si ay ugu nastaan;

· 15 dugsi baa qiimeyn la xiriirta baahidooda fayo-dhowrka lagu sameeyey.
11.3 Waxbarashada gabdhaha.

· Waxaa deeq waxbarasho la siiyay 1227 gabdhood. (Waxbarashada asaasiha ah sida Dugsi Hoose iyo Sare
· 20 dugsi baa waxaa loo dhisay rugsanta gabdhaha.
· Qaybinta 10,500 oo ah agabka nadaafadda iyo fayo-dhowrka u gaarka ah gabdhaha ardayda ah;

· 42 macalin oo haween ah ayaa waxaa lagu tababaray xirfadaha haggida, masuulliyada haggaha iyo sidii ay u haggi lahaayeen ardayda;

· Waxaa dib u eegis lagu sameeyey Siyaasada Jinsiga ee Waxbarashada;
11.4 Tababarka shaqaalaha, macallimiinta iyo gudiyada

Waxaa tababaro kala duwan la siiyey macallimiinta, ardayda iyo shaqaalaha waaxda ee heer xarun dhexe iyo gobol. Tirada ka faa’iideystayaasha tababarada waxay kala ahaayeen:

· Shaqaalaha Waaxda, waxaa lagu tababaray ilaalinta xuquuqda ardayda, ka jawaabida dhibaatooyinka soo foodsaara, u qareemida iyo la talinta dhanka waxbarashada iyo hormarinta noloshooda. Sidoo kale waxaa tababarkan oo kale la siiyey u qaybsanayaasha xuquuqda carruurta ee heer dugsi;
· 30 macalllin, guddiga dugsiyada iyo kormeerayaasha gobolada ayaa waxaa lagu tababaray nadaafadda iyo fayo-dhwarka; iyo

· 140 dugsi oo ka kooban dugsi hoose/dhexe iyo sare ayaa waxaa lagu tababaray xirfadaha maareynta nolosha, ka dibna waxaa la asaasay ururrada hogaamiyayaasha gabdhaha iyo wiilasha ee dugsiyada.
· Waxaa tartano ku saabsan kor u qaadida dhaqanka Soomaalida iyo ciyaaraha kubadda cagta loo qabtay qaybo ka mid ah dugsiyada.
· Waxaa la diyaariyey xeerka anshaxa shaaqalaha dugsiyada

· Waxaa kormeer bille ah lagu sameeyey dugsiyada

Arday lagu tababarayo sida loo farodhaqdo

Tababarka macallimiin haween sidii ay u haggi lahayeen ardayda


· IMTIXAANAADKA
Diyaarinta, qaadida, ku dubaridka iyo shaacinta natiijada imitixaanaadka dugsiyda hoose (fasalka 8aad) iyo dugsiyada sare (fasalka 12aad) waa hawl joogto ah oo sannadkiiba hal mar qabsoonta, hawlo baaxad  weyne laga maro. 
Labadii sanno ee la soo dhaafay, Wasaaraddu waxay ku guuleysatay imtixaanaadkii kama dambeysta ahayd ee deeggaanada Puntland.

12.1 Dugsiyda Hoose (fasalka 8aad)

Sida ka muuqata shaxda hoose, waxaa koror yar ku yimid tirada ardayda u fariisatay imitixaanka fasalka 8aad ee dugsiga hoose marka la is barbardhigo labadii sanno ee la soo dhaafay.
	Sannadka
	Wiilal (%)
	Gabdho (%)
	Wadar

	2018/2019
	5,966 (59)
	4,045 (41)
	10,011

	2019/2020
	6,485 (59)
	4,574 (41)
	11,059


Tirada ardaydii, gudubtay, dhacday iyo kuwa aan gelin imtixaanaadkii labadii sanno ee la soo dhaafay

12.2 Dugsiyada Sare (fasalka 12aad)

Labadii sanno waxaa korortay tirada ardayda la diiwaangeliyey si ay uga qaybgalaan imtixaanka fasalka 12aad ee dugsiga sare sida ka muuqata shaxda hoose.
	Sannadka
	Wiilal (%)
	Gabdho (%)
	Wadar

	2018/2019
	3, 054 (62)
	1,839 (38)
	4,893

	2019/2020
	3,020 (61)
	1,922 (39)
	4,942


Tirada ardayda gudubtayiyo kuwa dhacay (lab iyo dhedig)[image: image6.png]6000

Wasiirka WW&TS oo shaacinaya natiijadii Imtixaanka iyo macallimiintii oo sixida ku guda jira


· TACLIINTA SARE
Waxqabadyadii Waaxda Tacliinta Sare ee WW&TS ee labadii sanno (2019 iyo 2020) waxaa ka mid ahaa:
13.1 Maamulida Deeqaha Waxbarasho

Sanadkii 2019, Waaxdu waxay diyaarisay oo maareysay in 351 ayday ay helaan oo ka faa’iideystaan deeqo waxbarasho oo laga helay Jaamadaha dalka gudihiisa iyo kuwo dibada ah. Wadamada deeqaha waxbarasho laga helay waxay kala ahayeen Suudaan, Itoobiya, Shiinaha, Hindiya iyo Ruuska.

	Tax
	Magaca Wadanka
	Tirada ardayda 

	1
	Suudaan
	10

	2
	Itoobiya
	234

	3
	Shiinaha
	3

	4
	Hindiya
	2

	5
	Ruuska
	2

	
	Wadar
	251


Jaamacadaha gudaha waxay bixiyeen 100 fursadood oo dee
q waxbarasho.

Dhanka kale sannadka (2020), waxaa hoos u dhac weyn ku yimid fursadihii Deeqaha Waxbarasho ee ay Puntland ka heli jirtay Jaamacadaha gudaha iyo wadamada caalamka, sababtuna waxa weeye Xannuunka COVID-19. Hase ahaatee, Waaxdu waxay 150 arday gudoonsiisay deeq waxbarasho kuwaas oo waxbarasho ka helay Jaamacadaha gudaha iyo kuwo dibada ah.
13.2 Hirgelinta Guddiga Tacliinta Sare

Waxaa la furay, lana qalabeeyey Xafiiska Guddiga Tacliinta Sare. Ujeedaha too asaasay Guddiga Tacliinta Sare ayaa ahaa in ay maamulaan Tacliinta Sare ee Puntland sida Jaamacadaha iyo Kulliyadaha Sare si loo hormariyo loona hubiyo tayada waxbarashada, isla markaasna la qiimeeyo lana ansixiyo takhasusaatka taabagalka u ah ayaaha dambe ee jiilalka ka duwan.

13.3 Kormeerka Jaamacadaha

Waxaa kormeero lagu sameeyey Jaamacadaha, iyada oo la qiimeynayo tayada maamul iyo mid waxbarasho ee Jaamacadaha ku yaal magaalooyinka Puntland.
Sawiro muujinaya hawlihii la qabtay 2018-2020

Ardaydii Jaamacadaha dalka dibadiisa loo diray 2019


· SHIRKA DIB-U-EEGISTA WAXBARASHADA
Wasaaradu waxay qabatay shir weynihii dib-u-eegista waxbarashada Puntland oo ku taariikhaysnaa 21-23 Janaayo, 2020. Shirkaas waxaa ka soo qayb-galay bah-weynta waxbarashada iyo haya'adaha kala duwan ee waxbarashada ka shaqeeya. Ujeedooyinka shirkaas ayaa ahaa in:

· La ogaado sidii loo fuliyey Qorshihii Waxbarashadda (Education Sector Strategic Plan,
· Dib loo eego heerka waxbarashada Puntland;
· La ogaado sidii loo fuliyey Qorshayaashii Waxbarashada ee 2018 iyo 2019;
· La  ogaado caqabadaha hortaagan hormarinta waxbarashada Puntland
· La dejiyo qorshe hawleedka waxbarashada ee 2020/2021.
Qodobadii ka soo baxay shirkaas ayaa noqday qorshe hawleedka ay Wasaaraddu fulineyso sannadka 2020, waxaana ka mid ahaa:
· In la siyaadiyo tababarka macallimiinta;

· In la daadejiyo, lana baahiyo waxbarashada;

· In la qiimeeyo suurtogalnimada waxbarashada asaasiga ah lacag la’aan looga dhigi karo.

Sawiro muujinaya hawlihii la qabtay 2018-2020

Madaxweyne ku xigeenka PL iyo Wasiirka WWT&S xiligii furitaanka shirka DWPL


· GABOGABO

Labadii sanno ee la soo dhaafay Waaxyaha kala duwan ee ay Waasaraddu ka kooban tahay waxay ku guuleysteen hawlo muhiim ah sida kor ku xusan. Hase yeeshee, waxaa jirtay caqabado badan oo ka jira dhinaca dhaqaalle iyo maalgelinta waxbarashada, go’aanada siyaasadaysan ee DFS, saameynta taban ee xaaladaha deg deg ah iyo Xannuunka COVID-19.

